
Yiko tibu gbaŋ/Laasinsi: A mali yiko ni  
a yaai bee n-ŋma lahibali ŋɔ niŋ gbana ni,  

din dee yi niŋ ka a bi yɛn kɔhi li mi. 



Di yuuya pam, ka Naawuni 
daa tim o Malaika Gabirɛl 
Yɛhudia paɣipiɛliga,  
ŋun yuli daa booni  
                    Mariama  
                         la sani. 



O daa yɛli o, “A ni dɔɣi 
bidibiga ka o yuli ni ti  
booni Yisa.  Bɛ ni ti booni  
   o Zallakudura Naa  
                   Bia.  O ni  
                      di nam saha  
                               din ka  
                               bahigu.” 



“Wula ka dimbɔŋɔ ni tooi nani?”  
di ni daa gari bipuɣiŋ’ so maa  
daa bɔhiya.  “N ka dooyili.”   
Malaika maa daa yɛli  
Mariama ni bia  
maa yɛn yila  
Naawuni sani  
na.  Ni o bi yɛn  
 
mali ba  
ŋun nyɛ ninsala. 



Ka malaika maa 
daa yɛli Mariama 
ni o biɛli Ɛlizabɛt 
malila pua o 
niŋkurilim maa  
ni.  Dimbɔŋɔ  
gba daa nyɛla  
shihirili. 



Di nyaaŋa  
ka Mariama  
daa chaŋ  
kaai Ɛlizabɛt.   
Ka bɛ daa  
laɣim paɣi  
Naawuni. 



Bɛ daa zaŋla 
Mariama ti do’ so 
ŋun yuli boni Yisifu.  
Yisifu suhu daa 
saɣimya pam o  
ni daa ti baŋ  
ni Mariama  
malila pua.  O daa 
tɛhimi ni so n-zaŋ  
Mariama n-ti  
pua maa. 



Zahinli ni, Naawuni malaika daa  
yɛli Yisifu ni bia maa nyɛla  
Naawuni Bia.  Ni ŋun Yisifu  
sɔŋmi Mariama ka bɛ  
laɣim lihi Yisa. 



Yisifu daa niŋ Naawuni yɛda ka doli o 
noli.  O daa lahi  
doli o tiŋgbani  
zalikpana. 



Zal’palli maa zuɣu, o mini Mariama daa  
yila bɛ ya Bɛtlihɛm,  
n-chaŋ ni bɛ ti yo  
bɛ farigu. 



Saha daa kana ni 
Mariama dɔɣi o bia.  
Ka Yisifu daa bi     
          nya duu yil’    
          shɛli.  Saamba  

 
 
 

                  yilikpɛrili 
                  kam daa 
                  palimi. 



Yisifu daa nyala wɔrinima duu.  Ni ka o daa 
dɔɣi Yisa.              O ma daa sɔŋ o mi  
       warimɔri piɛɣu ni, luɣ’ 
          shɛli bɛ ni 
         sɔŋdi 
 
 
 
                                  wahu bindirigu. 



Piɛguliba daa miri ba n-guli bɛ piɛri 
yuŋ.  Naawuni malaika daa  
              yi bɛ zuɣu n-daa  
                                 ti ba  
                                 lahibal’  
                                 suŋ maa. 



“Bɛ dɔɣi yi Tiligira zuŋɔ Naa Dauda  
yi la ni, ŋun nyɛ Masia, ti  
              Duuma la.  Yi ni  
                               nya Bia  
                               ka o do  
 
 
 
                                     warimɔri  
                                     piɛɣu ni.” 



Yim, ka malaika bɔbili ban neesim daa 
ka ŋmali daa yi alizanda ni  
             na nti pahi zaɣ’  
                yino maa  
 
 
 
 
                                    zuɣu ka bɛ  
                                    paɣiri  
              Naawuni n-yɛra, ... 



... “Naawuni nyari jilima zuɣusaa  
ka dunia ŋɔ ni mi suhudoo  
               mini biɛhisuŋ  
 
 
 
 
 
                                  zaŋ ti  
                                  ninsalinima.” 



piɛguliba maa daa niŋ yom chaŋ 
warinima biɛhigu shee maa.  Bɛ ni daa    
   nya bia maa naai, bɛ daa yɛli sokam bɛ  
   ni daa paai ni, malaikanima ni daa yɛli  
                               Yisa yɛla shɛm. 



Biɛɣu pihinahi nyaaŋa, 
Yisifu mini Mariama 

 daa zaŋ Yisa chaŋ 
 Naawuni jɛmbu 

             duu din be 
 Jɛrusalɛm la ni.  
Nimaani, do’ so 

 daa beni ka o yuli 
          booni Simiɔn, o 

 daa paɣi Naawuni 
          Bia maa zuɣu.  



Ka Anna ŋun gba daa 
nyɛ paɣikpɛma ka nyɛ  

ti Duuma daba la 
 ni yino, daa paɣi  
Naawuni.  Bɛ zaa 

           daa mi ni Yisa 
           nyɛla Naawuni 
           Bia, Tiligir’ so 

 yɛla bɛ ni daa lo 
 ba alikauli la. 



Yisifu daa zaŋ 
ŋmana ayi maali 
sara.  Lala sara 
maa ka Naawuni   
zaligu daa yɛli ni 
faranima zaŋna 
bɛ yi zaŋ bɛ 
tuuli bia kana  
ni bɛ ti zaŋ o ti  
ti Duuma la. 



Di nyaaŋa ka saŋmar’ 
gahindili daa zaŋ  
baŋdiba ban daa yi 
wulimpuhili  
polo tiŋgbaŋ’  
 
 
shɛli na Jɛrusalɛm.  “Ya 
ka bɛ dɔɣi Yɛhudianima 
Naa la?” bɛ daa bɔhiya.  
“Ti bɔrimi ni ti jɛm o.”  



Naa Hɛrɔd daa 
wum baŋdiba  
maa yɛla.  Di daa 
muɣisi o pam ka o 
yɛli ba ni bɛ yi nya 
Yisa ban labina  
nti ti o tibili. 



“N gba bɔrimi ni  
n chaŋ nti jɛm o,” 
Hɛrɔd daa yɛliya.  
Amaa o daa 
ŋmarila ʒiri.  
Hɛrɔd daa  
bɔrimi ni o  
ku Yisa. 



Ka ŋmariga maa daa zaŋ baŋdiba  
    n-chaŋ yil’ shɛli Mariama  
           mini Yisifu ni be  
             ni bɛ bilɛɣu maa.   



       Bɛ ni daa gbani tiŋa n-jɛmdi o,  
               sochandiba maa daa ti  
                   Yisa pina ŋan daa  
                       mali daa pam  
                               kamani  
                                salima  
      mini tulaale.   



Naawuni daa saɣisi 
baŋdiba maa ni bɛ 
sɔɣi kuli.  Di daa  
yiɣisi Hɛrɔd suhu  
             pam. 



O ni daa lo nia ni  
o ku Yisa maa,  
naputɔɣulana maa  
daa ku bilɛri ban nyɛ  
bidibisi zaa Bɛtlihɛm. 



Amaa Hɛrɔd daa naan   
   ku tooi niŋ Naawuni  
    Bia maa zaɣ’ biɛɣu!    
            Yisifu daa nya  
            saɣisigu zahinli 
            ni ni o zaŋmi 
            Mariama mini  

 
 

      Yisa n-chaŋ Ijipiti 
      nti tiligi Hɛrɔd. 



Hɛrɔd ni daa ti kpi  
ka Yisifu naan yi  
zaŋ Mariama  
mini Yisa  
 
 
 
 
yi Ijipiti n-labi o ya.   
Bɛ daa ʒinila tiŋ’ bila din yuli  
booni Nazarɛt, din miri Galili Teeku la. 



Yisa dɔɣim 
 

Lahibali din yi Naawuni yɛligu din  
nyɛ Baabuli la ni na,  

 
bela 

 
Matiu 1-2, Luk 1-2 

“A yɛligu baŋsim nyɛla din tiri neesim.”  
Yila 119:130 



Tariga 



Baabuli lahibali yɛri ti la ti daalahiʒibu 
Naawuni so ŋun nam ti ka bɔri ni a baŋ o yɛla. 

 
Naawuni mi ni ti tum tuun’ biɛri, ka o booni  
li alahichi.  Alahichi tibidarigibo nyɛla kum.  

Naawuni yuri a pam ka tim o bi’ gaŋa Yisa na 
ni o ti kpi dapulli zuɣu, a daalahichi 

tibidarigibo zuɣu.  Di nyaaŋa ka Yisa daa neei 
kum ni n-kuli o yiŋa alizanda ni!  A yi niŋ Yisa 

yɛda ka yɛli o ni o che a daalahichi paŋ a,  
o ni che m- paŋ a!  O ni kana nti be a nii 

pumpɔŋɔ ka a mini o laɣim be hali ni  
saha din ka bahigu. 



A yi tɛhi ni dimbɔŋɔ nyɛla  
yɛlimaŋli, nyini yɛlimi Naawuni dimbɔŋɔ: 

Yisa Masia, n niŋ yɛda ni a nyɛla Naawuni, ka 
daa leei daadam ni a kpi n daalahichi zuɣu, ka 

pumpɔŋɔ, a nyɛla ŋun be a nyɛvuli ni yaha.  
Jaande, kamina m biɛhigu ni nti che n 

daalahichi paŋ ma, din ni che ka m mali nyɛvul’ 
palli pumpɔŋɔ, ka dahinshɛli ka n ni ti kana ka 

m mini laɣim be hali ni saha din ka bahigu.  
Sɔŋmi ma ka n doli a noli ka be a zuɣu  

kamani a bia la, Ami. 
 

Karimmi Baabuli maa ka a mini Naawuni  
tɔɣisiri yɛltɔɣa biɛɣu kam!   Jɔn 3:16 

